
Shrimad Janakiraghava Shatkam

ஶ்ரீமஜ்ஜாநகீராக⁴வஷட்கம்

ஆஞ்ஜநேயார்சிதம் ஜாநகீரஞ்ஜநம்
ப⁴ஞ்ஜநாராதிவ்ரு’ந்தா³ரகஞ்ஜாகி²லம் ।

கஞ்ஜநாநந்தக²த்³யோதகஞ்ஜாரகம்
க³ஞ்ஜநாக²ண்ட³லம் க²ஞ்ஜநாக்ஷம் ப⁴ஜே ॥ 1॥

குஞ்ஜராஸ்யார்சிதம் கஞ்ஜஜேந ஸ்துதம்
பிஞ்ஜரத்⁴வம்ஸகஞ்ஜாரஜாராதி⁴தம் ।

குஞ்ஜக³ஞ்ஜாதகஞ்ஜாங்க³ஜாங்க³ப்ரத³ம்
மஞ்ஜுளஸ்மேரஸம்பந்நவக்த்ரம் ப⁴ஜே ॥ 2॥

பா³லதூ³ர்வாத³லஶ்யாமலஶ்ரீதநும்
விக்ரமேணாவப⁴க்³நத்ரிஶூலீத⁴நும் ।

தாரகப்³ரஹ்மநாமத்³விவர்ணீமநும்
சிந்தயாம்யேகதாரிந்தநூபூ⁴த³நும் ॥ 3॥

கோஶலேஶாத்மஜாநந்த³நம் சந்த³நா-
நந்த³தி³க்ஸ்யந்த³நம் வந்த³நாநந்தி³தம் ।

க்ரந்த³நாந்தோ³லிதாமர்த்யஸாநந்த³த³ம்
மாருதிஸ்யந்த³நம் ராமசந்த்³ரம் ப⁴ஜே ॥ 4॥

பீ⁴த³ரந்தாகரம் ஹந்த்ரு’தூ³ஷிந்க²ரம்
சிந்திதாங்க்⁴ர்யாஶநீகாலகூடீக³ரம் ।

யக்ஷரூபே ஹராமர்த்யத³ம்ப⁴ஜ்வரம்
ஹத்ரியாமாசரம் நௌமி ஸீதாவரம் ॥ 5॥

ஶத்ருஹ்ரு’த்ஸோத³ரம் லக்³நஸீதாத⁴ரம்
பாணவைரிந்ஸுபர்வாணபே⁴தி³ந்ஶரம் ।

ராவணத்ரஸ்தஸம்ஸாரஶங்காஹரம்
வந்தி³தேந்த்³ராமரம் நௌமி ஸ்வாமிந்நரம் ॥ 6॥

ஶங்க²தீ³பாக்²யமாலிந்ஸுதீ⁴ஸூசிகா-
நிர்மிதம் வாக்ஸ்ரஜம் சேத³மிஷ்டப்ரத³ம் ।

ஸ்ரக்³விணீச²ந்த³ஸூத்ரேண ஸந்தா³நிதம்
த்³வப்³ஜிநீஶாப⁴வர்ணீஷட³ப்³ஜை: யுதம் ॥ 7॥

இதி தா³ஸோபாக்²ய-ஶங்க²தீ³பரசிதம் ஶ்ரீமஜ்ஜாநகீராக⁴வஷட்கம் ஸம்பூர்ணம் ॥

